~
£
=
<
N
=
=)
(0]
N
~
2
'
o
[}
[32)
i
(e}
N
c
@
<
~
o
o
()
~
)
O]
@)
Q
L
>
(@]

DOG Diario Oficial de Galicia

DOG Num. 245 Martes, 27 de decembro de 2022 Pax. 65772

+ + +
+ + +

lll. OUTRAS DISPOSICIONS

CONSELLERIA DE CULTURA, EDUCACION, FORMACION PROFESIONAL E
UNIVERSIDADES

ORDE do 16 de decembro de 2022 pola que se anuncia a convocatoria de axudas
para a presentacion de proxectos de fomento do uso do galego dos centros de
titularidade publica de Galicia que imparten ensinanzas regradas de niveis non
universitarios, para o curso escolar 2022/23 (cédigo de procedemento PL500A).

A Lei 3/1983, do 15 de xuno, de normalizacién linguistica, en desenvolvemento das
previsions dos artigos 3.2 e 148.1.17 da Constitucion espafiola e mais do artigo 5 do Esta-
tuto de autonomia de Galicia, establece a obriga dos poderes publicos de garantiren o uso
normal do galego e do castelan (artigo 2), asi como que o galego, como lingua propia de
Gallicia, é lingua oficial no ensino en todos os niveis educativos (artigo 12).

Asi mesmo, o artigo 14 da citada lei establece expresamente que a lingua galega é
materia de estudo obrigado en todos os niveis educativos non universitarios e que se ga-
rantird o uso efectivo deste dereito en todos os centros publicos e privados. No paragrafo 3
do mesmo artigo encoméndaselles as autoridades educativas da Comunidade Autbnoma
garantir que, ao remate dos ciclos educativos en que o ensino do galego é obrigatorio, o
alumnado cofeza esta lingua, nos seus niveis oral e escrito, en igualdade co castelan.

Nesta mesma lifia tamén se pronuncian a Carta europea das linguas rexionais e minori-
tarias de 1992 (ratificada polo Goberno espariol en 2001), o Plan xeral de normalizacién da
lingua galega (aprobado por unanimidade no Parlamento de Galicia en setembro de 2004)
e a Lei organica 8/2013, do 9 de decembro, para a mellora da calidade educativa.

Deste obxectivo nace a necesidade de adoptar un conxunto de medidas de dinamiza-
cion dirixidas & promocion da lingua galega nos centros educativos.

O Decreto 79/2010, do 20 de maio, para o plurilingliismo no ensino non universitario de
Gallicia sinala a necesidade de afondar no desenvolvemento dos preceptos da Lei de nor-
malizacion linguistica no tocante ao ensino. Pretende reforzar a dimension comunicativa do
galego en relacion con contextos vivos e facilitarlle ao alumnado unha oferta educativa que
lle axude a percibir a utilidade da lingua e que o capacite para o seu uso correcto e eficaz,
afastado de usos sexistas e respectuoso coa situacion sociolinglistica en que se enmar-
ca cada centro. Con este obxectivo, a conselleria competente na materia establecera un

programa de actividades de fomento da lingua en cada centro educativo, no marco do seu
proxecto linglistico e coa participacion de toda a comunidade educativa, con especial aten-
cion as lifias de actuacién que permitan un incremento do uso do galego nas actividades
extraescolares e complementarias.

O dito decreto regula, no artigo 15, a constitucion dun equipo de Dinamizacién da Lingua
Galega para potenciar o seu uso nos centros educativos sostidos con fondos publicos, asi
como a sua coordinacién a través das respectivas comisidéns que se constituiran en cada
xefatura territorial. Estes equipos teran un papel fundamental no desefio, posta en practica
e revision dos programas de promocion da lingua galega nos centros educativos e conta-
ran co apoio técnico necesario. Ademais, os centros educativos teran a debida dotacion de
recursos didacticos, pedagodxicos e material en galego.

Polo tanto, e co fin de valorar e apoiar o labor dos equipos de Dinamizacién da Lingua
Galega dos centros de ensino, considérase necesario, ao igual ca en exercicios anteriores,
convocar axudas para a presentacion de proxectos de fomento do uso do galego. A achega
econémica que se lle asigne a cada proxecto determinarase segundo os criterios estable-
cidos na convocatoria.

Neste caso, segundo o establecido no artigo 2.2.d) da Lei 9/2007, do 13 de xufo, de
subvencions de Galicia, as achegas econdmicas que se lles asignen aos proxectos con
motivo desta convocatoria non teran caracter de subvencion, ao tratarse de achegas mo-
netarias a favor de entidades (os centros publicos de ensino) dependentes da Administra-
cion autondmica, destinadas a financiar actividades da sia competencia e impostas por
unha norma emanada da propia Administracién outorgante.

En consecuencia, e en virtude das facultades que me confire o artigo 34 da Lei 1/1983,
do 22 de febreiro, de normas reguladoras da Xunta e da sua Presidencia,

DISPONO:

Anunciar a convocatoria para a presentacion de proxectos de fomento do uso do ga-
lego dos centros publicos de ensino de Galicia para o curso escolar 2022/23 segundo as
seguintes bases:

1. Obxecto.

A presentacion e a realizacion de proxectos de fomento do uso do galego dos centros
publicos de ensino de Galicia dependentes da Conselleria de Cultura, Educaciéon, Forma-

cion Profesional e Universidades, promovidos polos equipos de Dinamizacién da Lingua
Galega ou polo profesorado responsable do proxecto naqueles centros de ensino que con-
ten con menos de seis unidades, durante o curso escolar 2022/23 (codigo de procedemen-
to PL500A), e o establecemento de axudas que apoien o seu financiamento.

As axudas reguladas nesta orde concederanse en réxime de concorrencia competitiva
e baixo os principios de publicidade, obxectividade, transparencia, igualdade, non discrimi-
nacion, eficacia e eficiencia.

2. Persoas destinatarias.

Os centros de titularidade publica de Galicia que imparten ensino regrado de nivel non
universitario.

3. Requisitos.

3.1. Os proxectos e as actividades que se desenvolvan ao abeiro desta convocatoria
deberanse presentar e realizar de acordo coa vixente normativa ortografica e morfoldxica
do idioma galego, fixada pola Real Academia Galega o 12 de xullo de 2003, tal e como se
establece na disposicion adicional da Lei 3/1983, do 15 de xufo, de normalizacion linguis-
tica (DOG num. 84, do 14 de xullo). Asi mesmo, respectaran a toponimia oficial nos termos
previstos no artigo 10 desta lei.

3.2. Para cumprir coa obriga da axeitada publicidade que impén o artigo 15.3 da
Lei 9/2007, do 13 de xufio, de subvencidns de Galicia, os centros que reciban axudas para
elaborar os proxectos de fomento do uso do galego ao abeiro desta convocatoria estan
obrigados a integrar o logotipo oficial dos equipos de Dinamizacion da Lingua Galega tanto
nos seus espazos web como nos documentos que difundan as actividades destes equipos.
Para poder facelo, a coordinacion territorial dos equipos de Dinamizacién da Lingua Gale-
ga remitiralles aos centros o correspondente arquivo. Da mesma forma, a paxina web do
centro debera incluir, entre a informacion das suas instalacions, imaxes e unha descricidon
minima do equipo de Dinamizacion da Lingua Galega, asi como dos seus principais recur-
SOs e servizos a comunidade educativa.

4. Dotacion orzamentaria.

O crédito para o financiamento dos proxectos de fomento do uso do galego dos centros
publicos de ensino ascende a cantidade de 350.000 euros, sen prexuizo de ulteriores va-

riacions que se poidan producir como consecuencia de modificaciéns orzamentarias. Este
crédito financiarase con cargo a aplicacion orzamentaria 10.02.151A.640.4 dos orzamen-
tos xerais da Comunidade Auténoma de Galicia para o ano 2023.

En todo caso, o gasto proxectado queda sometido & condicidén suspensiva da existencia
de crédito adecuado e suficiente para tal fin nos orzamentos xerais da Comunidade Au-
tébnoma de Galicia para o ano 2023 e ao disposto na Orde do 11 de febreiro de 1998 pola
que se regula a tramitacion anticipada de expedientes de gasto, modificada pola Orde do
27 de novembro de 2000 e pola Orde do 25 de outubro de 2001.

5. Presentacion de solicitudes e prazo.

5.1. Os centros de ensino publico de Galicia que desexen acollerse aos beneficios desta
convocatoria deberan formalizar a sua solicitude no modelo normalizado que se publica
como anexo | desta orde.

5.2. As solicitudes, debidamente asinadas polo director ou directora do centro como
representante legal deste, dirixiranse a xefatura territorial da Conselleria de Cultura, Edu-
cacioén, Formacién Profesional e Universidades da provincia que corresponda.

5.3. As solicitudes presentaranse obrigatoriamente por medios electronicos a través
do formulario normalizado (anexo I) dispofiible na sede electronica da Xunta de Galicia,
https://sede.xunta.gal

De conformidade co artigo 68.4 da Lei 39/2015, do 1 de outubro, do procedemento ad-
ministrativo comun das administracions publicas, se algunha das persoas interesadas pre-
senta a sua solicitude presencialmente, requiriraselle para que a emende a través da sua
presentacion electronica. Para estes efectos, considerarase como data de presentacion da
solicitude aquela en que fose realizada a emenda.

Para a presentacion electronica podera empregarse calquera dos mecanismos de iden-
tificacién e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

5.4. O prazo de presentacion das solicitudes e da documentacion sinalada na base

sexta sera dun mes, que se contara a partir do dia seguinte ao da publicacion desta convo-
catoria no Diario Oficial de Galicia.

6. Documentacion complementaria.

6.1. Os centros interesados deberan achegar coa solicitude a seguinte documentacion:

a) Copia do proxecto asinado pola persoa coordinadora do Equipo de Dinamizacion,
co visto e prace do director ou directora do centro. O proxecto debera analizar a realidade
concreta do centro e, a partir dela, establecer os obxectivos e desefiar as actividades que

permitan modificar a situacion de partida. Desenvolvera os seguintes puntos:

1°. Breve estudo sociolinguistico actualizado en que se tocaran os puntos que se indi-
can a seguir:

— A contorna sociolingtiistica do centro.

— A situacion do profesorado.

— A situacion do alumnado.

— A situacion linguistica do centro.

2°. Descriciéon dos obxectivos adecuados a cada un dos catro puntos anteriores.

3°. Descricion detallada das actividades de dinamizacion linguistica para cada un dos
obxectivos propostos.

b) Cadro resumo das actividades asinado polo director ou directora do centro. No cadro
tefien que constar de forma resumida a temporizacién, o nome da actividade, a persoa ou
persoas responsables e o departamento ou departamentos correspondentes, os destina-
tarios e destinatarias, asi como o orzamento previsto e 0 material necesario para a realiza-
cion das actividades. O modelo deste cadro resumo figura no anexo Il desta orde.

6.2. A documentacion complementaria debera presentarse electronicamente.
Se algunha das persoas interesadas presenta a documentacion complementaria pre-
sencialmente, requiriraselle para que a emende a través da sua presentacion electronica.

Para estes efectos, considerarase como data de presentacion aquela en que fose realizada
a emenda.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa ou
existan dubidas derivadas da calidade da copia, a Administracion podera solicitar de ma-
neira motivada o cotexo das copias achegadas pola persoa interesada, para o que podera
requirir a exhibicion do documento ou da informacién orixinal.

6.3. Sempre que se realice a presentacion de documentos separadamente da solicitude
deberase indicar o codigo e o 6rgano responsable do procedemento, o nimero de rexistro
de entrada da solicitude e o numero de expediente, se se dispdn del.

6.4. No caso de que algun dos documentos que se vaia presentar de forma electroni-
ca supere os tamafos maximos establecidos ou tefia un formato non admitido pola sede
electrénica da Xunta de Galicia, permitirase a presentacion deste de forma presencial den-
tro dos prazos previstos e na forma indicada no numero anterior. A informacion actualizada
sobre o tamafio maximo e os formatos admitidos pode consultarse na sede electronica da
Xunta de Galicia.

7. Procedemento.

Unha vez que remate o prazo de presentacion de solicitudes, os gabinetes provinciais
de normalizacién linglistica revisaran as solicitudes recibidas e a documentacion ache-
gada. No caso de que as solicitudes estean incompletas, de que contefian erros ou de
que non se achegue toda a documentacién acreditativa dos requisitos exixidos nesta con-
vocatoria, requiriranse as persoas solicitantes para que, nun prazo de dez dias habiles,
emenden a falta ou presenten os documentos preceptivos, coa indicacién de que, de non
o faceren, se considerara que desisten da sua peticion e arquivarase o seu expediente na
forma e nos termos indicados no artigo 68.1 da Lei 39/2015, do 1 de outubro, do procede-
mento administrativo comun das administracions publicas. Por tratarse dun procedemento
de concorrencia competitiva, e consonte o artigo 45.1.b) da Lei 39/2015, os requirimentos
faranse mediante a sua publicacién na paxina web da Secretaria Xeral de Politica LingUis-
tica (http://www.lingua.gal).

8. Analise e cualificacion dos proxectos.
Comisions de cualificacion.

Unha vez que se completen os expedientes administrativos, cualificaranse os proxectos
que resulten admitidos por seren presentados no tempo e na forma que correspondan.
Con este fin, constituirase en cada gabinete provincial unha comisién provincial de cualifi-

cacion que puntuara os proxectos e, asi mesmo, na Secretaria Xeral de Politica Linguistica
constituirase a Comision Central de Cualificacion, que homoxeneizara a aplicacion dos
criterios de valoracién e elaborara un informe que se lle trasladara ao érgano instrutor para
que formule a proposta de resolucion das axudas. Tanto as comisions provinciais como a
Comision Central de Cualificacién deberan adaptar o seu funcionamento ao previsto nesta
convocatoria e, supletoriamente, aos preceptos contidos na seccion terceira do capitulo Il,
titulo preliminar, artigos 15 e seguintes da Lei 40/2015, do 1 de outubro, de réxime xuridico
do sector publico, e na seccion terceira do capitulo I, titulo |, da Lei 16/2012, do 17 de de-
cembro, de organizacion e funcionamento da Administracion xeral e do sector publico
autonémico de Galicia.

a) Comisions provinciais de cualificacion. Co fin de cualificar os proxectos admitidos,
constituirase en cada gabinete provincial de normalizacion linguistica unha comisién pro-
vincial de cualificacion, que estara integrada por:

Presidencia:
— O xefe ou xefa do gabinete provincial de normalizacion linguistica.
Vogais:

— O coordinador ou coordinadora provincial dos equipos de Dinamizacion da Lingua
Galega.

— Un ou unha representante da Inspeccién Educativa, que sera designado/a polo xefe
ou xefa territorial da Conselleria de Cultura, Educacion, Formacion Profesional e Universi-
dades.

— Unha persoa especialista en planificacion lingiistica, designada pola Secretaria Xeral
de Politica Lingtiistica. Cando o numero de proxectos o aconselle, poderan designarse ata
tres especialistas mais por comision.

— Un profesor ou profesora con experiencia nos equipos de Dinamizacién da Lingua
Galega, designado/a pola Secretaria Xeral de Politica Linguistica.

Secretaria:

Desenvolvera estas funciéns un funcionario ou funcionaria do gabinete ou xefatura terri-
torial, que sera designado/a polo xefe ou xefa territorial da Conselleria de Cultura, Educa-
cion, Formacion Profesional e Universidades.

No seo das comisiéns provinciais, poderanse constituir unha ou varias comisions técni-
cas para facilitar a analise polo miudo dos proxectos.

b) Comision Central de Cualificacion. Na Secretaria Xeral de Politica Linguistica cons-
tituirase a Comisién Central de Cualificacion, integrada polos membros que a seguir se
relacionan, coa finalidade de homoxeneizar a aplicacion dos criterios de valoraciéon con an-
terioridade ao inicio das sesidns das comisiéns provinciais, asi como de elaborar o informe
que se lle trasladara ao 6rgano instrutor para que este formule a proposta de resolucion
das axudas.

— Presidencia: o subdirector ou subdirectora xeral de Politica Linguistica.
— Vogais: os xefes e xefas dos gabinetes provinciais de normalizacién linguistica.

— Secretaria: un funcionario ou funcionaria da Secretaria Xeral de Politica Linguistica,
nomeado/a polo secretario xeral de Politica Linguistica.

A reunién que a comision central realice para homoxeneizar a aplicacién dos criterios de
valoracion asistird tamén o coordinador ou coordinadora de cada comisién provincial, co fin
de valorar en comun cinco proxectos das distintas provincias elixidos ao chou.

9. Criterios para a cualificacion dos proxectos.

Para a concesion de incentivos de apoio ao financiamento dos proxectos de fomento do
uso do galego, as comisions teran en conta fundamentalmente a calidade do proxecto e
ponderarase o numero de estudantes do centro.

9.1. A calidade do proxecto tera un peso do 80 %. Quedaran desestimadas aquelas
solicitudes que non reunan un minimo de 6 puntos nesta epigrafe. A porcentaxe do 80 %,
correspondente a calidade, sera puntuada de 0 a 24 puntos. As variables que se avaliaran
coas respectivas puntuacions, repartidas de xeito proporcional, seran as seguintes:

a) Grao de implicacion activa dos membros da comunidade no proxecto (pais/nais, pro-
fesorado dos distintos departamentos, alumnado dos distintos ciclos, etapas e niveis, asi
como persoal de administracién e servizos): de 0 a 4 puntos. Esta puntuacioén distribuese
proporcionalmente en funcién do nimero de membros da comunidade que participen no
proxecto.

— Profesorado dos distintos departamentos, alumnado dos distintos ciclos, etapas e
niveis, asi como persoal de administracion e servizos: ata 3 puntos.

— Pais/nais e outros axentes da comunidade educativa: ata 4 puntos.
b) Nivel de utilizacion das novas tecnoloxias: de 0 a 4 puntos.

— Creacion de paxinas web e de blogs, intercambio de mensaxes en rede entre as per-
soas coordinadoras dos equipos de Dinamizacién da Lingua Galega ou, de non haber equi-
po, da persoa coordinadora desta materia: ata 1 punto, que se repartira proporcionalmente
en funcion do numero de ferramentas tecnoldxicas empregadas.

— Actualizacién de paxinas web, de blogs e de contas en redes sociais (Facebook, Twit-
ter...), realizacion de videoconferencias, intercambio de mensaxes de correo entre o alum-
nado: ata 2 puntos, que se repartiran proporcionalmente en funciéon do niamero de ferra-
mentas tecnoldxicas.

— Traballo con codigos QR, realidade aumentada, aplicacidons para mobiles, ordenado-
res ou tabletas, radio ou TV con emision de maneira puntual, revista dixital e obradoiros
relacionados coas novas tecnoloxias...: ata 3 puntos, que se repartiran proporcionalmente
en funcion do numero de ferramentas tecnoldxicas.

— Audiovisuais (curtas, documentais...), radio diaria ou semanal na aula, TV, robdtica,
gamificacion...: ata 4 puntos, que se repartiran proporcionalmente en funcion do numero de
ferramentas tecnoloxicas.

¢) Grao de colaboracion con outras institucions, entidades ou asociaciéns externas ao
centro, co obxectivo de potenciar o uso da lingua galega féra do centro: de 0 a 4 puntos.

— Colaborar cunha institucién, entidade ou asociacion, asistindo as actividades que or-
ganiza: ata 2 puntos, ponderados proporcionalmente ao niumero de actividades.

— Colaborar cunha ou varias instituciéns, entidades ou asociacions, de maneira que
sexa o centro o que organice de xeito puntual as actividades: ata 3 puntos, ponderados
proporcionalmente ao numero de actividades.

— Colaborar de xeito permanente —¢ dicir, ao longo do curso escolar— cunha ou varias

institucions, entidades ou asociacions, na organizacion de actividades: ata 4 puntos, pon-
derados proporcionalmente.

d) Grao de colaboracién con outros centros educativos no desefio da planificacién lin-
guistica e/ou na realizacién de actividades dinamizadoras: de 0 a 4 puntos.

— Colaborar na realizacion de actividades habituais entre centros da mesma localidade,
C0s mesmos ou similares niveis educativos: ata 1 punto, ponderado proporcionalmente.

— Colaborar na realizacion de actividades habituais entre centros da mesma localidade
ou de localidades préximas, con diferentes niveis educativos, ou na realizacién de activida-
des excepcionais (xornada de portas abertas...), sen ter en conta o ambito xeografico: ata

2 puntos, ponderados proporcionalmente.

— Colaborar na realizacion de ata tres actividades con outros centros da comarca ou de
comarcas proximas: ata 3 puntos, ponderados proporcionalmente.

— Colaborar na realizacion de mais de tres actividades con centros de ambitos xeo-
graficos distintos ou realizar unha iniciativa con caracter anual (ao longo de todo o curso

escolar): ata 4 puntos, ponderados proporcionalmente.

e) Realizacién de actividades plurianuais: de 0 a 4 puntos, ponderados proporcional-
mente.

f) Tipoloxia de actividades organizadas ao longo do curso: de 0 a 4 puntos.

Esta tipoloxia de actividades abrangue celebracions e festas tradicionais, promocion
da lingua oral, promocién da lingua escrita, tecnoloxias da informacion e da comunicacion
(TIC), dinamizacién do centro, dinamizacion da contorna, intercambios e posta en valor da
lingua mediante a cultura e a etnografia.

Establécese a puntuacion do seguinte xeito:

Ata dous tipos de actividades: 1 punto.

De tres a catro tipos de actividades: 2 puntos.

De cinco a seis tipos de actividades: 3 puntos.

Mais de seis tipos de actividades: 4 puntos.

9.2. O numero de estudantes tera un peso do 20 %. A cada centro concederanselle
0,30 puntos por cada 50 estudantes ou fraccion, ata un maximo de 6 puntos.

10. Contias maximas por proxecto.

a) O financiamento maximo que poderan recibir os centros cunha matricula superior a
35 alumnos e alumnas é de 1.000 euros.

b) O financiamento maximo que poderan recibir os centros cunha matricula comprendi-
da entre 20 e 35 alumnos e alumnas é de 375 euros.

¢) O financiamento maximo que poderan recibir os centros cunha matricula inferior a
20 alumnos e alumnas é de 220 euros.

11. Criterios para a reparticiéon das axudas concedidas.

Unha vez que as comisiéns provinciais avalien e fixen a puntuacién que ten cada proxec-
to, establécense os seguintes criterios para a reparticion das axudas:

11.1. Distribuiranse 340.000 euros da seguinte maneira: fixarase un valor econémico
por cada punto obtido nos proxectos e a multiplicacion dese valor polo total dos puntos
acadados por cada proxecto dara como resultado a contia econémica da axuda que reci-
bira cada un.

11.2. A maiores, distribuiranse 10.000 euros entre os proxectos dos centros que acaden
22 ou mais puntos na epigrafe 9.1 (calidade do proxecto). Ningun centro podera recibir
mais de 325 euros nesta distribucién.

En caso de que non se reparta a totalidade desta contia, o remanente sumaraselle a
cantidade prevista no punto anterior.

11.3. En todo caso, ningun proxecto podera recibir unha axuda que exceda as maximas
establecidas na epigrafe 10, nin o custo total do proxecto.

11.4. Tanto o establecemento do valor econdmico por cada punto obtido (11.1) como a

distribucion da cantidade prevista na epigrafe 11.2 seran fixados pola Comisién Central de
Cualificacion.

12. Proposta de resolucion.

Unha vez rematadas as sesidons das comisions de cualificacion, a comision central ela-
borara un informe que lle trasladara ao 6rgano instrutor para que este formule a proposta
provisional de resolucion, a cal incluira unha listaxe por provincias que indique a puntua-
cion outorgada a cada proxecto, asi como o financiamento asignado a cada centro, de
acordo cos criterios sinalados na base anterior.

Esta proposta provisional farase publica na paxina web da Secretaria Xeral de Politica
Linguistica (http://www.lingua.gal). Nela expresarase a contia proposta para cada proxecto
admitido, asi como as causas que determinaron a exclusion das restantes solicitudes. Os
centros interesados disporan de dez dias habiles, que se contaran a partir do seguinte ao
da data de publicacién da proposta provisional, para formular as alegacions que conside-
ren oportunas sobre esta proposta ante a xefatura do gabinete de normalizacion linguistica
da provincia que corresponda, nos lugares e na forma indicados na base quinta da convo-
catoria. En todo caso, os centros que presenten alegacions enviaranlle un correo electroni-
co ao gabinete de normalizacion linguistica da sua provincia, no que indicaran o dia en que
presentaron a alegacion e o motivo desta.

13. Resolucion.

Unha vez revisadas as reclamacions, o organo instrutor trasladaralle a sua proposta
definitiva ao 6rgano resolutorio. A resolucion incluira, por provincias, a relacion de centros
admitidos, coa indicacion da puntuacion concedida e do financiamento definitivo asignado
a cada proxecto, asi como a relacién de centros excluidos, coa indicacién das causas que
determinaron a sua exclusion.

A resolucion definitiva publicarase no Diario Oficial de Galicia e na paxina web
http://www.lingua.gal, polo que se entenderan notificados para todos os efectos os centros
de ensino interesados.

As solicitudes entenderanse desestimadas se non se dita unha resolucién expresa no
prazo de catro meses, que se contaran a partir da publicacion desta convocatoria no Diario
Oficial de Galicia.

14. Pagamento.

As cantidades asignadas a cada centro mediante esta convocatoria transferiranselles
aos centros nun uUnico pagamento, no periodo correspondente ao exercicio econémico

¥

de 2023, e podera efectuarse a partir da resolucién de adxudicacion da convocatoria. Os
centros docentes publicos deben incorporar ao seu orzamento as cantidades entregadas e
xestionaranas de acordo cos criterios previstos no Decreto 201/2003, do 20 de marzo, polo
que se desenvolve a autonomia na xestion econdmica dos centros docentes publicos non
universitarios (DOG num. 67, do 4 de abril).

Os centros deben destinar a totalidade do financiamento obtido nesta convocatoria a
finalidade concreta para a que foi concedido, de acordo co proxecto que achegaron, e sera
entre o 1 de xaneiro e o 30 de xufio de 2023 cando se efectue o gasto e 0 pagamento das
actividades realizadas.

15. Xustificacion do gasto.

15.1. A data limite para presentar a xustificacion dos gastos correspondentes aos cen-
tros que obtiveron financiamento mediante esta convocatoria para o curso 2022/23 é o
30 de xuno de 2023. Debera presentarse ante os gabinetes provinciais de normalizacion
linglistica da mesma forma que a sinalada no punto 5 desta orde.

A xustificacion incluira a seguinte documentacion:

a) Certificacion xustificativa do gasto, segundo o modelo que figura como anexo lll,
asinada polo secretario ou secretaria do centro educativo, na que certifique que a dota-
cion econdmica foi utilizada para o destino concreto para o que foi concedida, de acordo
co previsto no artigo 15.4 do Decreto 201/2003, do 20 de marzo, polo que se desenvolve
a autonomia na xestién econémica dos centros docentes publicos non universitarios. Os
xustificantes orixinais quedaran en poder dos centros a disposicion dos érganos de control
econémico da Administracién competente.

b) Relacion numerada das actividades desenvolvidas no proxecto, co importe do gasto
asociado e o material empregado, segundo o modelo do anexo |V desta orde.

c) Memoria descritiva e grafica asinada pola persoa coordinadora do equipo de Dina-
mizacién da Lingua Galega, co visto e prace do director ou directora do centro. Nela apa-
receran todas as actividades realizadas, detallaranse aquelas para as que se concedeu a
asignacién econdmica e relacionarase cada gasto no que se incorreu coa actividade do
proxecto a cal vai imputado.

Esta memoria debera dar conta dos cambios realizados con respecto a programacion
inicial e nela avaliarase, ademais, a consecucién ou non dos obxectivos previstos e propo-
ranse actuacions de mellora para vindeiros proxectos.

d) Poderase pedir calquera outra documentacion complementaria que se considere ne-
cesaria para a xustificacion.

15.2. Non entregar a memoria e/ou a certificacion xustificativa do gasto no prazo si-
nalado podera ser causa de revogacion das cantidades asignadas. Da mesma forma, o
incumprimento total ou parcial dos proxectos ou das condicions que se tiveron en conta
para a sua concesion podera dar lugar & anulacion ou a modificacion da contia do importe
concedido.

16. Seguimento e avaliacion da realizacién dos proxectos.

O seguimento e a avaliacion da realizacién dos proxectos de fomento da lingua galega
que presenten os equipos seran realizados polos coordinadores e coordinadoras provin-
ciais dos equipos de Dinamizacién da Lingua Galega sobre a base das memorias de xus-
tificacion.

17. Notificacions.

17.1. As notificacions de resolucions e actos administrativos practicaranse s por me-
dios electrénicos, nos termos previstos na normativa reguladora do procedemento admi-
nistrativo comun.

17.2. De conformidade co artigo 45.2 da Lei 4/2019, do 17 de xullo, de administracién
dixital de Galicia, as notificacions electronicas practicaranse mediante a comparecencia na
sede electronica da Xunta de Galicia e a través do Sistema de notificacion electrénica de
Galicia-Notifica.gal. Este sistema remitira s persoas interesadas avisos da posta a dispo-
sicion das notificacions a conta de correo e/ou teléfono moébil que consten na solicitude.
Estes avisos non teran, en ningun caso, efectos de notificacion practicada e a sua falta non
impedira que a notificacién sexa considerada plenamente valida.

17.3. De conformidade co artigo 47 da Lei 4/2019, do 17 de xullo, de administracién dixi-
tal de Galicia, as persoas interesadas deberan crear e manter o seu enderezo electrénico
habilitado Unico a través do Sistema de notificacion electronica de Galicia-Notifica.gal, para
todos os procedementos administrativos tramitados pola Administracién xeral e as entida-

des instrumentais do sector publico autonémico. En todo caso, a Administracion xeral e
as entidades do sector publico autonémico de Galicia poderan de oficio crear o indicado
enderezo, para os efectos de asegurar o cumprimento polas persoas interesadas da sua
obriga de relacionarse por medios electrénicos.

17.4. As notificacidns entenderanse practicadas no momento no que se produza o acce-
S0 ao seu contido, e entenderanse rexeitadas cando transcorresen dez dias naturais desde
a posta a disposicion da notificacion sen que se acceda ao seu contido.

17.5. Se o envio da notificacion electrénica non fose posible por problemas técnicos,
practicarase a notificaciéon polos medios previstos na normativa reguladora do procede-
mento administrativo comun.

18. Tramites administrativos posteriores a presentacion da solicitude.

Todos os tramites administrativos que as persoas interesadas deban realizar tras a pre-
sentacion da solicitude deberan ser efectuados electronicamente accedendo a Carpeta
cidada da persoa interesada disponible na sede electrénica da Xunta de Galicia.

19. Transparencia e bo goberno.

19.1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xuio, de subvencions de Galicia.

19.2. En virtude do disposto no artigo 4 da Lei 1/2016, do 18 de xaneiro, de transpa-
rencia e bo goberno, as persoas fisicas e xuridicas beneficiarias de subvenciéns estan
obrigadas a subministrar & Administracién, ao organismo ou a entidade das previstas no
artigo 3.1 da Lei 1/2016, do 18 de xaneiro, a que se atopen vinculadas, logo de requirimen-
to, toda a informacién necesaria para o cumprimento por aquela das obrigas previstas no
titulo | da citada lei.

20. Réxime de recursos.
Esta orde podera ser impugnada mediante o recurso potestativo de reposicion ante
o conselleiro de Cultura, Educacién, Formacién Profesional e Universidades no prazo

dun mes, que se contara a partir do dia seguinte ao da publicacion da orde no Diario Oficial
de Galicia, segundo o disposto nos artigos 123 e 124 da Lei 39/2015, do 1 de outubro, do

procedemento administrativo comun das administracions publicas, ou ben directamente
mediante a interposicion dun recurso contencioso-administrativo, no prazo de dous meses,
ante a Sala do Contencioso-Administrativo do Tribunal Superior de Xustiza de Galicia, de
acordo co establecido na Lei 29/1998, do 13 de xullo, reguladora da xurisdicion contencio-
so-administrativa.

Disposicion adicional unica. Comunicacion a Base de datos nacional de subvencions

De conformidade co previsto no artigo 20 da Lei 38/2003, do 17 de novembro, xeral de
subvencions, transmitirase a informacion necesaria a Base de datos nacional de subven-
cions (BDNS).

Disposicion derradeira primeira. Habilitacion para o desenvolvemento normativo

Facultase a persoa titular da Secretaria Xeral de Politica Linglistica para que adopte
todos os actos e medidas necesarios para a execucion e desenvolvemento desta orde.

Disposicion derradeira segunda. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 16 de decembro de 2022

O conselleiro de Cultura, Educacion, Formacion Profesional e Universidades
P.D. (Orde do 29.7.2022)
Manuel Vila Lopez
Secretario xeral técnico da Conselleria de Cultura, Educacion,
Formacién Profesional e Universidades

a» CONSELLERIA DE CULTURA, ANEXO |

iel XUNTA EDUCACION, FORMACION

W& DE GALICIA | PROFESIONAL E UNIVERSIDADES
PROCEDEMENTO CODIGO DE PROCEDEMENTO DOCUMENTO
AXUDAS PARA OS PROXECTOS DE FOMENTO DO USO DO GALEGO DOS CENTROS DE
TITULARIDADE PUBLICA DE GALICIA QUE IMPARTEN ENSINANZAS REGRADAS DE PL500A SOLICITUDE

NIVEIS NON UNIVERSITARIOS

DATOS DA ENTIDADE SOLICITANTE

‘TIPO NOME DA ViA NUM. BLOL.‘ ANDAR  PORTA ‘
i— [ i
CODIGO POSTAL PROVINCIA CONCELLO ‘ ‘ LOCALIDADE ‘
‘TELEFONO 1 ‘ ‘ TELEFONO 2 CORRE(‘)‘ELECTRONICO ‘ ‘ ‘

E, NA SUA REPRESENTACION (debera acreditarse a representacion fidedigna por calquera medio vélido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION

Todas as notificacions as persoas interesadas realizaranse s6 por medios electrénicos a través do Sistema de notificacion electrdnica de Galicia-
Notifica.gal https://notifica.xunta.gal

S6 se podera acceder & notificacion co certificado electronico ou Chave365.

Enviaranse avisos da posta a disposicion da notificacion ao correo electronico e/ou teléfono mobil facilitados a seguir e que se poderan cambiar
en calquera momento a través de Notifica.gal:

TELEFONO MOBIL CORREO ELECTRONICO

DATOS BANCARIOS
Declaro baixo a mifa responsabilidade que son certos os datos consignados relativos & conta bancaria indicada.

TITULAR DA CONTA NUMERO DA CONTA BANCARIA (24 DIXITOS)
I N N O O I |

A PERSOA REPRESENTANTE DECLARA:
Que todos os datos contidos nesta solicitude e nos documentos que se achegan son certos.

DOCUMENTACION QUE SE PRESENTA
[ ]1Anexo Il (cadro resumo das actividades)

[ |Copia do proxecto asinado pola persoa coordinadora do equipo de dinamizacion, co visto e prace do director ou directora do centro

INFORMACION BASICA SOBRE A PROTECCION DE DATOS PERSOAIS

Responsable do tratamento Xunta de Galicia. Conselleria de Cultura, Educacién, Formacion Profesional e Universidades.

Tramitar este procedemento, verificar os datos e documentos que a persoa interesada achegue na sla
solicitude para comprobar a exactitude destes, levar a cabo as actuacions administrativas que deriven e
informar sobre o estado de tramitacion. Asi mesmo, os datos persoais incluiranse na Carpeta cidada de cada
persoa interesada para facilitar o acceso a informacion, tanto persoal como de caracter administrativo.

Finalidades do tratamento

O cumprimento dunha tarefa en interese publico ou o exercicio de poderes pUblicos segundo a normativa

Lexitimacion para o recollida no formulario, na paxina https://www.xunta.gal/informacion-xeral-proteccion-datos e na ficha do

tratamento procedemento na Guia de procedementos e servizos. Consentimento das persoas interesadas, cando
corresponda.

Destinatarias dos datos As administracions publicas no exercicio das sias competencias.

As persoas interesadas poderan solicitar o acceso, rectificacion, oposicion, limitacion, portabilidade e supresion
dos seus datos ou retirar, se é o caso, o consentimento outorgado a través da sede electrdonica da Xunta de
Galicia ou nos lugares e rexistros establecidos na normativa reguladora do procedemento administrativo comun,
segundo se recolle en https://www.xunta.gal/exercicio-de-dereitos

Exercicio de dereitos

Contacto coa persoa delegada
de proteccion de datos e mais |https://www.xunta.gal/informacion-xeral-proteccion-datos
informacion

(@) SEDE ELECTRONICA Este formulario s6 podera presentarse nas
https://sede.xunta.gal formas previstas na sia norma reguladora

Kl XUNTA CONSELLER{A DE CULTURA, ANEXO |
R EDUCACION, FORMACION (continuacion)
8 ¢1 DE GALICIA | PROFESIONAL E UNIVERSIDADES

LEXISLACION APLICABLE

Orde do 16 de decembro de 2022 pola que se anuncia a convocatoria de axudas para a presentacion de proxectos de fomento do uso do galego
dos centros de titularidade publica de Galicia que imparten ensinanzas regradas de niveis non universitarios, para o curso escolar 2022/23
(codigo de procedemento PL500A).

SINATURA DA PERSOA REPRESENTANTE

Lugar e data

% Xacobeo 21-22

Xefatura Territorial da Conselleria de Cultura, Educacion, Formacioén Profesional e Universidades de () SEDE ELECTRONICA Este formulario so podera presentarse nas
https://sede.xunta.gal formas previstas na sta norma reguladora

Kol XUNTA CONSELLERIA DE CULTURA, ANEXO I
K2t i | ESERIBASRAI

CADRO RESUMO DAS ACTIVIDADES

DATOS DA ENTIDADE SOLICITANTE
CENTRO EDUCATIVO NIF

NUMERO DE UNIDADES NUMERO DE ALUMNOS/AS CURSO 2022/23 CODIGO DO CENTRO

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

DATOS DA PERSOA COORDINADORA DO EQUIPO DE DINAMIZACION LINGUISTICA DO CENTRO
NOME PRIMEIRO APELIDO SEGUNDO APELIDO NIF

SOLICITA

Axuda econdmica para levar a cabo as actividades que se mencionan no proxecto que se achega a esta solicitude, e acdllese ao disposto na
Orde pola que se anuncia a convocatoria de axudas para a presentacion de proxectos de fomento do uso do galego dos centros de titularidade
publica de Galicia que imparten ensinanzas regradas de niveis non universitarios, para o curso escolar 2022/23.

CANTIDADE SOLICITADA

CADRO RESUMO DAS ACTIVIDADES

TITULO DA ACTIVIDADE | RESPONSABLE/S E PERSOAS MATERIAL NECESARIO
TEMPORIZACION ("‘Ct uidas as q“‘i non DEPARTAMENTO/S DESTINATARIAS ORZAMENTO PARA A REALIZACION
enen un custo CORRESPONDENTE/S DAS ACTIVIDADES
econémico)
SINATURA DA PERSOA REPRESENTANTE
~
£
=
§ Lugar e data
2 oL Jee] | de | |
5
)
N

2
'
o

g
)
N

.

o
)
N~
/2]
S £ xacobeo 2122
[a]
LIIJ Xefatura Territorial da Conselleria de Cultura, Educacion, Formacioén Profesional e Universidades de () SEDE ELECTRONICA Este formulario so podera presentarse nas
> https://sede.xunta.gal formas previstas na sia norma reguladora
O

K=l XUNTA CONSELLERIA DE CULTURA, ANEXO Il
X2 11 | bR R

CERTIFICACION XUSTIFICATIVA DO GASTO

PL500A - AXUDAS PARA OS PROXECTOS DE FOMENTO DO USO DO GALEGO DOS CENTROS DE TITULARIDADE PUBLICA DE GALICIA QUE IMPARTEN
ENSINANZAS REGRADAS DE NIVEIS NON UNIVERSITARIOS

DATOS DA ENTIDADE SOLICITANTE
CENTRO EDUCATIVO NIF

DATOS DA PERSOA SECRETARIA DO CENTRO EDUCATIVO
NOME PRIMEIRO APELIDO SEGUNDO APELIDO NIF

CERTIFICA
1. Que o libramento de fondos efectuado pola Conselleria de Cultura, Educacion, Formacion Profesional e Universidades da Xunta de Galicia

para o proxecto de fomento do uso do galego presentado polo centro, por unha contia de |:| euros, foi destinado na stia
totalidade para os fins para os cales foi concedido.
2. Que as facturas e xustificantes de pagamento orixinais imputables as actividades obxecto do proxecto quedan arquivados no centro a

disposicion dos 6rganos de seguimento.

SINATURA DA PERSOA SECRETARIA DO CENTRO EDUCATIVO

Lugar e data

% Xacobeo 21-22

Xefatura Territorial da Conselleria de Cultura, Educacién, Formacidn Profesional e Universidades de

k=N XUNTA CONSELLERIA DE CULTURA, ANEXO IV
s EDUCACION, FORMACION
18¢8 DE GALICIA | PROFESIONAL E UNIVERSIDADES

CADRO RESUMO DAS ACTIVIDADES PARA A XUSTIFICACION

PL500A - AXUDAS PARA OS PROXECTOS DE FOMENTO DO USO DO GALEGO DOS CENTROS DE TITULARIDADE PUBLICA DE GALICIA QUE IMPARTEN
ENSINANZAS REGRADAS DE NIVEIS NON UNIVERSITARIOS

DATOS DA ENTIDADE SOLICITANTE
CENTRO EDUCATIVO NIF

E, NA SUA REPRESENTACION
NOME/RAZON SOCIAL PRIMEIRO APELIDO SEGUNDO APELIDO NIF

CADRO RESUMO DAS ACTIVIDADES

TITULO DA ACTIVIDADE (incluidas as que IMPORTE DO
non tefen un custo econémico) GASTO

TEMPORIZACION MATERIAL EMPREGADO PARA A REALIZACION DAS ACTIVIDADES

SINATURA DA PERSOA REPRESENTANTE

Lugar e data

% Xacobeo 21-22

Xefatura Territorial da Conselleria de Cultura, Educacién, Formacion Profesional e Universidades de |:|

